
GOUVÈNÈ CUOMO ANONSE GWOUP TRAVAY PLIZYÈ AJANS LAPOLIS POU 

KONBAT ABI NAN ENDISTRI SALON MANIKI 
 

Depatman Eta, Travay, Sante, Taks ak Finans ak Ekip Komite Konpansasyon 
Travayè pou sispann vòl nan salè, kondisyon travay ki danjere ak biznis yo ki pa 

gen lisans 

Gouvènè Andrew M. Cuomo jodia te anonse lansman yon gwoup travay plizyè ajans 
lapolis ki pral demare imedyatman pou anpeche pratik delwayal ak kondisyon travay ki 
danjere nan endistri salon maniki a. Gwoup travay la pral rekipere tou salè ki pa peye 
epi fèmen biznis ki pa gen lisans yo ansanm avèk biznis yo ki pa konfòme avèk lwa eta. 
 
“Eta New York gen yon istwa long pou konfwonte vòl salè ak pratik travay delwayal kap 
fèt e jodia, avèk fòmasyon nouvo gwoup travay lapolis la, nap kontinye agresivman nan 
tradisyon sa,” Gouvènè Cuomo te deklare. “Nou pa pral rete bra kwaze pandan ke 
travayè yo prive de salè yo te travay di a epi depouye dwa debaz yo ki pi fondamantal. 
Gwoup travay sa a pral diminye sou kalite abi sa yo nan endistri salon maniki a, ranfòse 
tout règleman sante ak sekirite New York epi ede asire ke okenn moun kèlkeswa 
kondisyon sitwayènnte yo oswa kèlkeswa lang yo pale– viktim ilegalman pa anplwayè 
yo.” 
 
Aksyon imedyat la gen ladan: 

• Apwòch Plizyè Jiridiksyon: Manm ajans Gwoup Travay la pral travay ansanm 
pou aplike nouvo règleman sante ak sekirite pou anplwaye yo nan salon maniki 
yo epi angaje nan nouvo aksyon ranfòsman pou rekipere salè ki pa peye, kesyon 
amann pou vyolasyon ak tout lwa ak règleman ki enpòtan, evalye domaj ak 
evalye si pou revoke lisans vyolatè yo. 
• Nouvo Règleman sou sante ak Sekirite: Manm yo nan gwoup travay la pral 
aplike nouvo règleman sekirite nan plas travay la pou salon maniki yo ki egzije 
itilizasyon ekipman pwoteksyon pèsonèl (PPE) enkli gan ak mask pou figi lè sa 
jistifye, ak aplike avèk tout fòs règleman ki deja egziste ki akòde a tout anplwaye 
salon maniki yo dwa pou mande ak pote PPE a nenpòt kilè. Nouvo règleman yo 
pral egalman egzije pou chak estasyon travay ekipe avèk vantilatè pèsonèl. Lwa 
ak règleman yo sou vantilasyon pral ranfòse strikteman. 
• Garanti Obligatwa: Manm yo nan Gwoup travay la pral aplike nouvo règleman 
ki egzije pou chak salon garanti swa yon kosyon oswa elaji kontra asirans li pou 



 

Haitian Creole 

kouvri reklamasyon pou salè ki pa peye nan kad lisans li. Anplis, kote yon salon 
maniki neglije pou konfòme avèk òdonans pou peye aryere salè ke yo te evalye, 
anplis kosyon pou kouvri salè sila yo ak pwochen salè ki egal a dezan pral egzije 
pa Depatman Travay. 
• Revokasyon Lisans: Manm yo nan Gwoup travay la pral pwosede pou revoke 
lisans biznis nenpòt delekan flagran ki pa an konfòmite avèk lwa eta.  Depatman 
Eta gen jiridiksyon pou chèche revokasyon lisans yon biznis ki pa konfòme e li 
pral pran aksyon sa lè sa jistifye. 
• Poste afich obligatwa sou dwa anplwaye yo: Salon maniki yo pral gen 
obligasyon pou afiche avi ki vizib pou tout anplwaye yo e nan plizyè lang ki dekri 
dwa antye anplwaye a, salè legal ak yon anviwonman travay ki san danje. Afich 
yo pral gen ladan yon liy telefòn dirèk pou rapòte plent ak enfòmasyon sou 
resous yo ki disponib. 
• Fèmen Biznis yo ki pa gen Lisans: Depatman Eta pral imedyatman pwosede a 
fèmti biznis yo ki pa gen lisans. 
• Avi Vizib pou Piblik la: Depatman Eta pral pibliye nouvo règleman ki egzije pou 
nenpòt salon maniki afiche avi legal nan fenèt sou biznis la nan yon fason ki vizib 
ak piblik. 
• Edikasyon ak Sensibilizasyon: Manm yo nan Gwoup Travay la pral fè yon seri 
aksyon edikasyon ak sansibilizasyon ki pral enfòme travayè yo sou dwa yo daprè 
lwa nan plizyè lang epi ofri resous ak èd. Sansibilizasyon sa pral gen ladan 
enfòmasyon sou opòtinite pou pote rapò konfidansyèlman, pou ankouraje 
travayè yo – enkli sila yo ki kapab pa gen papye– pou vini epi rapòte abi yo. Efò 
sansibilizasyon ak edikasyon pral vize tou pwopriyetè biznis yo sou 
responsabilite legal yo osijè salè ak sekirite. 
• Patenarya ki baze sou Kominote: Manm yo nan Gwoup Travay la pral travay 
avèk òganizasyon yo ki baze sou kominote pou idantifye vyolatè yo epi 
ankouraje travayè yo pou vin eksprime yo. 

 
Eta fè ankèt sou chak plent yon travayè rapòte. Lè yon modèl vyolasyon kap ranpe nan 
yon endistri parèt, eta pral fè yon ankèt pwo-aktif, plizyè ajans e li te fè sa nan endistri 
lave machin, restoran ak konstriksyon. 
 
Nan me 2014, Depatman Travay te fè yon ankèt konplè nan salon maniki yo ke yo te 
siyale pa twò lontan de sa nan kad yon seri an de pati nan New York Times. Ankèt nan 
29 salon maniki te bay rezilta 116 vyolasyon nan lwa travay eta. Istwa twoublan travayè 
yo reflete ke endistri salon maniki a fè anpil travayè abi. Gwoup Travay ki te anonse 
jodia pral grandman ranfòse kapasite yo epi pote nouvo zouti pou sipòte netwayaj 
endistri salon maniki a. 
 
Eta New York kontinye pou l yon lidè nan retounen lajan bay travayè yo ki pat touche 
salè minimòm apwopriye a, peman siplemantè oswa avantaj sosyal. Nan 2014, 
Depatman Travay te debouse $30.2 milyon -- kantite lajan ki pi wo nan istwa -- a preske 
27,000 travayè New York. Eta New York egalman gen dezyèm pi gwo pèsoinèl lapolis 
nan peyi a. 

Eta anplwaye plizyè douzèn anketè ki pale plizyè lang. Tout ajans eta yo gen aksè 
konplè a sèvis lan nan tout lang yo ki disponib pou anplwaye ak kliyan yo. 
 
Gwoup travay la fòtman ankouraje nenpòt travayè ki pat touche salè ki apwopriye, oswa 
nenpòt moun ki gen enkyetid sou sekirite, kondisyon travay oswa lòt abi nan salon 
maniki yo pou kontakte Gwoup Travay la nan 1-888-469-7365. 

